
1.0 ᐱᓇᓱᐊᕈᑕᐅᔪᖅ  
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (QEC), ᑎᒃᑯᐊᖅᑕᐅᓯᒪᓪᓗᓂ ᐱᔨᑦᑎᕋᐅᑎᖃᕐᓂᖕᒧᑦ, ᒪᓕᒃᖢᒍᑦ ᐃᓚᖓ 12 

(1) ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ (ᐱᖁᔭᖅ), ᐊᖏᖅᑕᐅᓇᓱᐊᕆᐊᖃᖅᐳᑦ 

ᐱᓕᕆᐊᒃᓴᓕᖕᒧᑦ ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ (ᒥᓂᔅᑕ), ᐊᑭᒥᑦ ᐋᖅᑮᓚᐅᕋᓂᑦ 

ᐊᑭᓕᕆᐊᓕᖕᒥᓪᓘᓐᓃᑦ. ᐱᓕᕆᐊᒃᓴᖃᖅᑐᑦ ᒥᓂᔅᑕ ᑕᒪᑐᒨᓇ ᒪᓕᒡᓗᒍᑦ ᐃᓚᖓ 12 (2) ᐱᖁᔭᕐᒥᑦ, 

ᑐᓴᕈᒪᔭᕆᐊᖃᖅᑐᖅ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔩᑦ ᑲᑎᒪᔨᖏᓐᓂᑦ (URRC) ᐆᒻᒪᖅᑯᑎᐅᑉ ᐊᑭᖓᓂ 

ᐊᑭᓕᕆᐊᓕᖓᓂᒡᓘᓐᓃᑦ ᑐᒃᓯᕋᐅᑕᐅᔫᑉ ᒥᒃᓵᓄᑦ.  

 

ᑎᑎᖅᑲᓕᐊᒥᑦ ᐅᓪᓗᓕᖅᓯᒪᔪᖅ ᓄᕕᐱᕆ 6, 2015, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᓚᐅᖅᑐᑦ 

ᒥᓂᔅᑕᒧᑦ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ, ᐊᖏᖅᑕᐅᓇᓱᐊᖅᖢᑎᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ 

ᓱᕋᔾᔭᐃᒃᑯᑎᒥᑦ (FSR) ᐅᑎᖅᑎᕕᐅᓇᓱᐊᕐᓂᖕᒥᑦ 1.80 ᓯᐃᓐᔅ kWh-ᑕᒫᖅ, ᓄᕕᐱᕆ 1, 2015-ᒥᑦ ᒫᔾᔨ 31, 2016-

ᒧᑦ. ᑎᑎᖅᑲᓕᐊᒥᑦ ᐅᓪᓗᓕᖅᓯᒪᔪᖅ ᓄᕕᐱᕆ 6, 2015 ᒥᓂᔅᑕ ᑐᓴᕈᒪᓚᐅᖅᑐᖅ URRC-ᑯᓐᓂᑦ ᑐᒃᓯᕋᐅᑕᐅᔪᖅ 

ᒥᒃᓵᓄᑦ.  

 

 

2.0 ᑭᖑᓂᖓᓂᑦ 

ᒫᓐᓇᐅᔪᖅ ᐊᑭᒋᔭᐅᔪᑦ ᐊᖏᖅᑕᐅᓚᐅᖅᓯᒪᕗᖅ ᐱᒋᐊᖅᖢᓂᑦ ᒪᐃ 1, 2014, ᒪᓕᒃᖢᒍᑦ ᒥᓂᔅᑕᐅᑉ ᐊᑐᖁᔭᖓᑦ 

ᐅᓪᓗᓕᖅᓯᒪᔪᖅ ᒪᐃ 30, 2014, ᐃᓚᒋᔭᐅᖃᑕᐅᓪᓗᓂᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 2014/15 

ᓯᕗᓪᓕᖅ ᐊᑭᒋᖁᔭᐅᔪᓄᑦ ᑐᒃᓯᕋᐅᑎ (GRA). ᐅᖁᒪᐃᓐᓂᖓᒍᑦ ᐅᖅᓱᐊᓘᑉ ᐊᑭᒋᔭᐅᓂᐊᕋᓱᒋᔭᐅᓂᖓᑦ $1.10 

ᐊᑕᐅᓯᖅ ᓖᑕ (ᐅᖁᒪᐃᓐᓂᖓᒍᑦ ᑕᒪᐃᓐᓄ ᓄᓇᓕᓕᒫᕐᓄᑦ) ᐊᑭᒋᔭᖓᓄᐊᖅᑕᐅᓪᓗᓂᑦ ᑎᓯᐱᕆ 30, 2014 

ᑐᓴᐅᒪᔾᔪᑕᐅᔫᑉ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ (CGS) ᐅᖅᓲᑉ ᐊᑭᖏᓐᓂ ᐊᓯᔾᔩᓂᕋᖅᑕᐅᔪᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ. 

 

ᒫᓐᓇᐅᔪᖅ ᑐᒃᓯᕋᐅᑕᐅᔪᖅ FSR-ᒧᑦ ᐅᑎᖅᑎᑦᑎᕕᐅᔪᒪᓪᓗᑎᒃ 1.80 ᓯᐊᓐᔅ kWh-ᒧᑦ ᐱᒋᐊᕐᓗᓂᑦ ᓄᕕᐱᕆ 1, 

2015 ᑎᑭᓪᓗᒍᑦ ᒫᔾᔨ 31, 2016. ᐅᖅᓲᑉ ᐊᑭᖏᓐᓂᑦ ᐋᖅᑭᒋᐊᕈᑕᐅᔪᑦ ᐃᓚᒋᔭᐅᖃᑕᐅᓪᓗᓂᑦ ᑐᒃᓯᕋᐅᑕᐅᔪᒥᑦ 

ᑕᑯᓐᓈᖅᐳᖅ GRA-ᒧᑦ ᐅᖅᓱᒧᑦ ᐊᑭᒋᔭᐅᓂᐊᕋᓱᒋᔭᐅᔪᒧᑦ $1.10 ᓖᑕᑕᒫᖅ ᐅᓪᓗᒥᐅᔪᖅ ᐊᑭᖓᑦ ᐊᒻᒪᓗ 

ᐊᑭᒋᔭᐅᓂᐊᕋᓱᒍᔭᐅᓂᖓᑦ, ᐊᐃᕐᕆᓕ 1, 2014-ᒥᑦ ᒫᔾᔨ 31, 2016-ᒧᑦ. 

ᑐᒃᓯᕋᐅᑎᒋᔭᖓᓂᑦ, ᖁᓪᓕᒃᑯᑦ ᐊᖏᖅᑕᐅᓇᓱᐊᓚᐅᖅᑐᑦ 1.80 ᓯᐊᓐᔅ kWh-ᒧᑦ FSR-ᒥᑦ ᐅᑎᖅᑎᑦᑎᕕᐅᓂᕐᒥᑦ 

ᕿᓚᒥᐅᔪᒧᑦ, ᐱᒋᐊᕐᓗᓂᑦ ᓄᕕᐱᕆ 1, 2015.  

 

URRC-ᑯᑦ ᑲᑎᓚᐅᖅᑐᑦ ᐅᖃᐅᓯᖃᖅᖢᑎᒃ ᑐᒃᓯᕋᐅᑎᒥᑦ ᐊᒻᒪᓗ, ᑎᑎᖅᑲᑎᒍᑦ ᐅᓪᓗᓕᖅᓯᒪᔪᖅ ᓄᕕᐱᕆ 16, 2015 

ᐊᖏᖁᔨᓯᒪᔪᖅ ᐊᑐᓚᐅᑲᖕᓂᐊᖅᑐᒥᑦ FSR-ᒥᑦ ᐅᑎᖅᑎᑦᑎᓂᕐᒥᑦ 1.80 ᓯᐊᓐᔅ kWh-ᒧᑦ ᓄᕕᐱᕆ 1, 2015-ᒥᑦ ᒫᔾᔨ 

31, 2016-ᒧᑦ, ᒪᓕᒃᖢᒍᑦ ᕿᒥᕐᕈᔭᐅᓵᕐᓂᖓᑦ ᑐᒃᓯᕋᐅᑎ URRC-ᑯᓐᓂᓗ ᕿᒥᕐᕈᔭᐅᓕᒑᓂᖓᑦ ᑐᒃᓯᕋᐅᑎ. URRC-ᑯᑦ 

ᓇᓗᓇᐃᓚᐅᖅᑐᑦ ᐊᑐᓕᖅᑎᑦᑎᓂᖅ FSR-ᒥᑦ ᐅᑎᖅᑎᑦᑎᓂᕐᒥᑦ ᐱᔪᒪᒋᔭᐅᓛᖑᓚᐅᖅᑐᖅ ᑭᒃᑯᑐᐃᓐᓇᕐᓂᑦ 

ᐊᓯᔾᔩᓗᐊᕋᓂᓗ ᐊᑭᒋᔭᖏᓐᓂᑦ ᑭᒃᑯᓕᒫᕐᓄᑦ.  

 

ᐊᑐᓕᖁᔭᐅᓚᐅᖅᑎᓪᓗᓂᑦ URRC-ᑯᓐᓂᑦ ᖁᓛᓃᑦᑐᖅ, ᒥᓂᔅᑕ ᑲᒪᒋᔭᓕᒃ URRC-ᑯᓐᓂᑦ ᐊᖏᖅᓯᓚᐅᖅᑐᖅ FSR-ᒥᑦ 

ᐅᑎᖅᑎᑦᑎᓂᕐᒥᑦ 1.80 ᓯᐊᓐᔅ kWh-ᒧᑦ ᐱᒋᕐᓗᓂᑦ ᓄᕕᐱᕆ 1, 2015 ᐊᑐᓚᐅᑲᒡᓗᓂᑦ ᒪᓕᒡᓗᒍᑦ ᐃᓚᖓ 

12.1.(1) URRC ᐱᖁᔭᕐᒥᑦ ᓇᓗᓇᐃᖅᓯᒪᓪᓗᓂᑦ: “ᕿᒥᕐᕈᔩᑦ ᑲᑎᒪᔨᓄᑦ ᑐᒃᓯᕋᖅᑐᖃᕌᖓᑦ ᑎᑎᕋᖅᓯᒪᒃᑲᓐᓂᖅᑐᑦ 

12(2)-ᒥ, ᕿᒥᕐᕈᔩᑦ ᑲᑎᒪᔩᑦ ᐊᑐᓕᖁᔨᑐᐃᓐᓇᕆᐊᖃᖅᐳᑦ ᐊᒡᕕᐊᖅᑯᑕᒥᒃ ᐊᑭᒋᑎᑕᐅᓚᐅᑲᒐᔭᖅᑐᒥᒃ ᐅᕝᕙᓘᓐᓃᑦ 

ᐊᑭᒋᖁᔭᐅᔪᒥᒃ ᑭᓯᐊᓂ ᖃᓄᐃᓕᐅᖁᔨᔾᔪᑎᑕᖃᓕᕐᓂᖅᐸᑦ ᒪᓕᒃᑕᐅᓗᓂ ᑎᑎᕋᖅᓯᒪᓂᓕᒃ 16, ᕿᒥᕐᕈᔨᓄᓪᓗ 

ᑲᑎᒪᔨᓄᑦ ᒥᓂᔅᑕᖓ ᐱᔪᓐᓇᖅᑎᑦᑎᑐᐃᓐᓇᕆᐊᖃᕐᓗᓂ ᑎᓕᓯᓗᓂ ᐊᐅᓚᔪᓐᓇᐅᑎᓕᕆᔨᓂᒃ ᐊᑐᓕᖅᑎᑕᐅᖁᓗᒍ 

ᐱᖁᔨᕗᖔᓕᐊᕆᔭᐅᔪᖅ ᐊᑭᒋᑎᑕᐅᓚᐅᖃᖁᔭᒧᑦ ᐊᑭᒋᖁᔭᐅᔪᕐᒧᓪᓘᓐᓃᑦ.” 

3.0 ᐊᑐᕈᓯᖓᑦ 
 

ᐃᓚᖓ 13(1.1) ᐱᖁᔭᕐᒥᑦ ᐅᖃᖅᓯᒪᕗᖅ: 

ᐃᒪᐃᑦᑕᕆᐊᖃᕌᖓᑦ, ᕿᒥᕐᕈᔩᑦ ᑲᑎᒪᔩᑦ ᐃᓱᒪᒋᔭᖃᕌᖓᑕ, ᐱᓇᔫᑦ ᑐᒃᓯᕋᐅᑕᐅᓪᓗᓂ ᐊᑭᒋᖁᔭᒧᑦ 

ᐊᑭᒋᖁᔭᐅᓚᐅᑲᖁᔭᒧᓪᓘᓐᓃᑦ ᐱᔭᕆᐊᑭᓪᓗᓂ ᐱᓇᔫᑕᐅᒃᐸᑦ, ᕿᒥᕐᕈᔩᑦ ᑲᑎᒪᔩᑦ ᐅᓂᒃᑳᕆᐊᖃᖅᐳᑦ 

ᒥᓂᔅᑕᒧᑦ ᐅᓪᓗᑦ 90 ᐱᔭᐅᓚᐅᖅᑎᓪᓗᒋᑦ ᒥᓂᔅᑕᐅᑉ ᐊᑐᓕᖁᔮᓂᒃ ᖃᐅᔨᒪᔾᔪᑎᒃᓴᖓᓐᓂᒃ 

ᑎᑎᕋᖅᓯᒪᒃᑲᓐᓂᖅᑐᖅ 12(2)-ᒥ. 

 

ᕿᒥᕐᕈᓚᐅᖅᑎᓪᓗᒍᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᑐᒃᓯᕋᐅᑎᖓᑦ, URRC-ᑯᑦ ᐃᓱᒪᓕᐅᕆᔪᑦ FSR-ᒥᑦ 

ᐊᑦᑎᒃᑑᑎᑦᑎᔪᒪᓪᓗᑎᒃ.  

 

URRC-ᑯᑦ ᖃᐅᔨᒃᑲᐃᓚᐅᖅᑐᑦ ᑐᒃᓯᕋᐅᑎᐅᔪᒥᑦ ᓴᖅᑭᑕᐅᔪᒃᓴᐅᓪᓗᓂᑦ ᓄᓇᕗᒻᒥ ᐱᕙᓪᓕᐊᔪᒥᑦ, ᓄᓇᑦᓯᐊᕐᒥᑦ 

ᐃᑭᐊᖅᑭᕕᒃᑰᕈᑎᖓᒍᓪᓗ ᑎᓯᐱᕆ 2015-ᒥᑦ. ᓰᐲᓰᒃᑯᑦ ᑐᓴᖅᑎᑦᑎᖃᑦᑕᓚᐅᕐᒥᔪᑦ ᑎᓯᐱᕆ 2015-ᖑᑎᓪᓗᒍᑦ. 

 

ᐃᓚᐅᖃᑕᐅᔪᒪᔪᑦ ᐱᕕᖃᖅᑎᑕᐅᓚᐅᖅᑐᑦ ᑎᑎᖅᑲᒥᒃ ᑐᓂᓯᔪᓐᓇᕐᓂᖕᒥᒃ URRC-ᑯᓐᓄᑦ ᑐᒃᓯᕋᐅᑕᐅᔫᑉ ᒥᒃᓵᓄᑦ 

ᑎᓯᐱᕆ 5, 2016 ᑐᖔᓂᑦ. ᑎᑎᖅᑲᒥᑦ ᑐᓂᓯᔪᖃᓚᐅᙱᑦᑐᖅ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑭᐅᓯᓚᐅᖅᑐᑦ ᑐᑭᓯᒋᐊᕈᑎᑖᕋᓱᐊᖅᑐᓄᑦ URRC-ᑯᓐᓂᑦ ᐱᓪᓗᒍᑦ 

ᑐᒃᓯᕋᐅᑕᐅᔪᖅ ᑎᓯᐱᕆ 15, 2015-ᒥᑦ. 

 

URRC-ᑯᑦ ᐃᓱᒪᓕᐅᕆᔭᖓᑦ ᐋᖅᑭᒃᓯᒪᕗᖅ ᑕᒪᑐᒪᓂ ᐅᓂᒃᑳᒥᑦ. 

4.0 ᐃᓱᒪᒋᔭᐅᓂᖓᑦ ᐱᓇᓱᐊᕈᑕᐅᔫᑉ 
 

ᐅᓇ ᑭᑉᐹᕆᒃᓯᓕᖅᓯᒪᔪᖅ ᑕᑯᒃᓴᐅᑎᑦᑎᕗᖅ ᐊᑭᒋᔭᐅᓂᐊᕋᓱᒋᔭᐅᔪᓂᒃ ᐅᖅᓱᐊᓗᖕᒥᑦ ᑎᑭᖦᖢᒍᑦ 2014/15 GRA-

ᖑᔪᖅ ᐊᒻᒪᐃᓛᒃ ᐃᓗᓕᒋᔭᐅᔪᑦ ᐊᑭᒋᔭᐅᓚᐅᖅᑐᓂᒃ ᑐᒃᓯᕋᐅᑕᐅᓕᕈᑕᐅᔪᑦ ᐅᑎᖅᑎᑦᑎᕕᐅᔪᒪᓂᕐᒧᑦ $1.4 ᒥᓕᐊᓐᓂᒃ 

FSR-ᑎᒍᑦ ᐅᑎᖅᑎᑦᑎᓂᕐᒥᑦ 1.80 ᓯᐊᓐᔅ ᐊᑕᐅᓯᖅ kWh-ᒧᑦ: 

 

 

 

ᖁᓛᓃᑦᑐᖅ ᑐᑭᓯᒋᐊᕈᑦ ᑕᑯᒃᓴᐅᑎᑦᑎᕗᖅ ᐅᖅᓲᑉ ᐊᑭᖏᑦ ᐃᓚᒋᔭᐅᓪᓗᓂᑦ ᐊᑭᒋᔭᐅᓚᐅᖅᑐᓂᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓂᐅᕕᓲᖑᕗᑦ ᐅᖅᓱᐊᓗᖁᑎᓕᒫᒥᖕᓂᑦ 

ᓄᓇᕗᑦ ᒐᕙᒪᒃᑯᓐᓂᑦ (GN), ᐅᖅᓱᐊᓗᓕᕆᔨᒃᑯᑦ (PPD) ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂᑦ (CGS). 

ᓂᐅᕕᓲᖑᕗᑦ ᐅᖅᓱᐊᓗᓕᕆᔨᒃᑯᑦ ᐊᖏᕈᑎᑎᒍᓪᓘᓐᓃᑦ ᓂᐅᕕᖅᑎᑕᒥᓂᑦ.  

 

ᐱᓪᓗᒍᑦ ᐅᖅᓲᑉ ᐊᑭᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓇᓗᓇᐃᖅᐳᑦ ᑮᓇᐅᔭᓂᒃ ᐊᑐᕈᑕᐅᑐᐃᓐᓇᕐᓂᖓᓂᑦ 

(ᐆᒃᑑᑦ ᐊᐅᓚᑦᑎᔪᓐᓇᙱᓐᓂᖅ ᐅᖅᓱᒥᑦ ᓂᐅᕕᕐᓂᖕᒧᑦ ᐊᑭᖓᓂᑦ) ᓇᓗᓇᐃᖅᖢᓂᓗ ᐊᕐᕌᒍᑕᒫᖅ ᓂᐅᕕᖃᑦᑕᖅᑐᑦ 

ᐅᖅᓱᕐᓂᑦ ᐃᖃᓗᖕᓂ ᒫᔾᔨᒥᑦ/ᕖᕝᕗᐊᕆᒥᑦ, ᐅᖅᓱᐊᓗᖁᑎᒥᓂᒡᓗ ᐊᑐᓕᒃᑲᓐᓂᖅᐸᒃᖢᑎᒃ ᔪᓚᐃᒥᑦ/ᐋᒎᓯᒥᑦ. ᐅᖅᓱᑦ 

ᖃᓄᑎᒋ ᐊᑭᖃᖁᔭᐅᖃᑦᑕᖅᐳᑦ ᐅᖅᓱᖅᑖᒃᑲᓐᓂᕆᐊᖃᕌᖓᑕ ᐅᖅᓱᐊᓗᖕᒥᑦ ᓅᑦᑎᔪᖃᕐᓚᐅᙱᑎᓪᓗᒍᑦ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᑕᐅᑐᒃᑕᖓᑦ ᓇᓗᓇᐃᖅᖢᓂᑦ ᐅᖅᓲᑉ ᐊᑭᑦᑐᕆᐊᕐᓂᕆᔭᖓᓂᑦ ᕖᕝᕗᐊᕆᒥᑦ ᔫᓂᒧᑦ 

2015 ᐊᒻᒪᓗ ᒫᔾᔨ 2016, ᐊᑭᒃᖠᒋᐊᕐᓂᕆᔭᖓᓗ ᔪᓚᐃ 2015-ᒥᑦ ᕖᕝᕗᐊᕆ 2016-ᒧ.  

 

2014/15 

$ᒥᓕᐊᓐ 

GRA-ᑯᑦ ᐊᑭᒋᔭᐅᓂᐊᕋᓱᒋᔭᐅᔪᖅ ᐅᖅᓲᑉ 54.5 

GRA-ᑯᑦ ᐊᑭᒋᔭᐅᓂᐊᕋᓱᒋᔭᐅᔪᑦ ᐅᖅᓲᑉ ᐊᓯᖓ 76.7 

ᑲᑎᖦᖢᒋ ᑮᓇᐅᔭᓕᐊᖑᔭᕆᐊᓖᑦ 131.2 

2014/15 2015/16 

$ᒥᓕᐊᓐ $ᒥᓕᐊᓐ 

ᐅᖅᓱᖅ ᐊᑐᖅᑕᐅᔪᖅ GRA-ᑯᑦ ᓇᓚᐅᑦᑖᖅᑕᑎᒍᑦ 54.7 56.3 

ᐅᖅᓱᖅ ᐊᑐᖅᑕᐅᓂᖓᑦ ᐊᑭᖓ ᒪᓕᒃᖢᒍᑦ 55.7 54.9 

ᐊᖏᒡᓕᒋᐊᖅᑐᖅ/ᒥᑭᒡᓕᒋᐊᖅᑐᖅ 1.0 -1.4 

ᑲᑎᖦᖢᑎᒃ ᐊᔾᔨᒌᙱᓐᓂᖓᑦ 2014/15 ᐊᒻᒪᓗ 2015/16 -0.4 

ᖄᖏᐅᑎᔪᓄᑦ ᐅᑎᖅᑎᑕᐅᔪᑦ ᑭᖑᓪᓕᕐᒥᓂᑦ -1.0 

ᐅᑎᖅᑎᕕᐅᓇᓱᐊᖅᑐᖅ FSR -ᑎᒍᑦ -1.4 

URRC-ᑯᑦ ᓇᓗᓇᐃᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᖅᓯᒪᓂᖏᓐᓂᑦ URRC ᐅᓂᒃᑲᒥᑦ 2013-03 

ᕿᒥᕐᕈᖁᓪᓗᒍᑦ ᐅᖅᓱᕐᒥᑦ ᑮᓇᐅᔭᖅᑐᓗᐊᙱᔾᔪᑎᒥᒃ ᑎᑭᐅᑎᔭᐅᔪᓐᓇᖅᑐᒥᒃ ᑎᒥᐅᔪᖅ ᑐᖅᑯᐃᕝᕕᒃᑖᒃᑲᓐᓂᕈᑎᒃ 

ᐅᖅᓱᐊᓗᒃᑖᒃᑲᓐᓂᖃᑦᑕᕈᒪᙱᓪᓗᑎᒃ. ᑖᓐᓇ ᐅᖃᐅᓯᐅᒃᑲᓐᓂᓚᐅᖅᑐᖅ 2014/15 GRA ᐅᓂᒃᑳᒥᑦ 2014-04 

ᒪᒃᐱᕈᖏᓐᓂ 39-ᒥᑦ 41-ᒧ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓇᓗᓇᐃᖅᓯᒪᔪᑦ ᐱᖃᓯᐅᔾᔨᓯᒪᓂᐊᕐᓂᖓᓂᑦ 

ᑮᓇᐅᔭᓕᕆᓂᕐᒧᑦ ᖃᐅᔨᓴᖅᓯᒪᔪᒥᒃ ᑭᖑᓪᓕᕐᒧᑦ 1 ᐊᑭᒋᖁᔭᐅᔪᓄᑦ ᑐᒃᓯᕋᐅᑎᓕᕆᓕᕈᑎᒃ.  

 

URRC-ᑯᑦ ᓇᓗᓇᐃᒃᑲᓐᓂᕆᕗᑦ ᐅᖁᒪᐃᓐᓂᒃᑯᑦ ᐊᑭᒋᓇᔭᖅᑕᖏᑦ ᐅᖅᓲᑉ ᓂᐅᕕᖅᑕᐅᔪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᒥᑭᒡᓕᒋᐊᓚᐅᙱᑦᑐᖅ ᐅᖅᓱᑎᒍᑦ 2015-ᒥᑦ. ᐅᓇ ᑭᑉᐹᕆᒃᓯᓕᖅᓯᒪᔪᖅ 

ᑕᑯᒃᓴᐅᑎᑦᑎᕗᖅ ᐅᖁᒪᐃᓐᓂᒃᑯᑦ ᐊᑭᒋᓇᔭᖅᑕᖏᑦ ᐅᖅᓲᑉ ᓂᐅᕕᖅᑕᐅᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 

2014/15-ᒥᑦ ᓇᓚᑦᑖᖅᑕᐅᔪᓪᓗ 2015/16-ᒧᑦ, ᑕᖅᑭᑎᒍᑦ: 

 

 

 

ᖁᓛᓃᑦᑐᖅ ᑭᑉᐹᕆᒃᓯᓕᖅᓯᒪᔪᖅ ᓇᓗᓇᐃᖅᐳᖅ ᐊᑭᑭᓛᖓᑦ ᐅᖁᒪᐃᓐᓂᒃᑯᑦ ᐊᑭᒋᓇᔭᖅᑕᖓᑦ $1.017 ᐊᑕᐅᓯᖅ 

ᓖᑕ ᑎᑭᐅᑎᔭᐅᓚᐅᖅᑐᖅ ᑕᖅᑮᖕᓂᑦ ᐅᑐᐱᕆ, ᓄᕕᐱᕆ ᐊᒻᒪᓗ ᑎᓯᐱᕆ 2015. ᑖᓐᓇ ᒥᑭᒡᓕᒋᐊᖅᐳᖅ 7.5%-

ᐸᓗᖕᒥᑦ ᐅᖁᒪᐃᓐᓂᖅᑎᒍᑦ ᐊᑭᒋᕙᒃᑕᖏᑦ ᓖᑕᑎᒍᑦ ᐅᖅᓲᑉ ᑕᑯᓪᓗᒍᑦ GRA-ᒧᑦ ᓇᓚᐅᑦᑖᖅᑕᐅᓯᒪᔪᖅ $1.10 

ᓖᑕᑕᒫᖅ. ᑖᒃᑯᐊ ᐊᑮᑦ ᑲᑎᖦᖢᒋᑦ ᐆᒻᒪᖅᑯᑎᓕᐅᕈᔾᔭᐅᔪᒥᑦ ᖄᖏᐅᑎᔾᔪᑕᐅᓯᒪᓕᖅᐳᖅ FSR-ᒥᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓗ ᐅᑎᖅᑎᔾᔪᑎᒋᓇᓱᐊᖅᖢᓂᐅᒃ ᐆᒻᒪᖅᑯᑎᖃᖅᑐᖁᑎᖏᓐᓄᑦ. 

 

2014/15 2015/16 

ᐊᐃᕐᕆᓕ 1.123 1.150 

ᒪᐃ  1.125 1.149 

ᔫᓂ 1.135 1.161 

ᔪᓚᐃ 1.106 1.092 

ᐋᒎᓯ 1.116 1.041 

ᓯᑎᐱᕆ 1.113 1.027 

ᐅᑐᐱᕆ 1.110 1.017 

ᓄᕕᐱᕆ 1.112 1.017 

ᑎᓯᐱᕆ 1.112 1.017 

ᔮᓄᐊᕆ 1.112 1.056 

ᕖᕝᕗᐊᕆ 1.147 1.089 

ᒫᔾᔨ 1.147 1.116 

ᐅᖁᒪᐃᓐᓂᒃᑯᑦ  

ᐊᑭᖏᑦ ᐅᖅᓲᑉ  

ᓖᑕᒧᑦ 

ᖃᓄᐃᔾᔪᑕᐅᔪᖅ ᐊᒃᑑᑎᓯᒪᐃᓐᓇᖅᖢᓂᑦ ᐋᖅᑭᒋᐊᖅᓯᓂᕐᒧᑦ ᐅᖅᓲᑉ ᐊᑭᖏᓐᓂᑦ ᐅᓂᒃᑲᐅᓯᐅᓯᒪᔪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖓᓂᑦ ᐊᒻᒪᓗ ᐅᓂᒃᑲᐅᓯᐅᓯᒪᔪᓂᒃ FSR-ᒧᑦ 

ᑐᖅᑯᐃᓂᕐᒧᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓇᓗᓇᐃᖅᐳᖅ ᐋᖅᑭᒋᐊᖅᓯᔪᓐᓇᓚᐅᙱᓐᓂᕐᒥᓂᑦ ᑕᐃᒪᙵ 

FSR-ᖑᔪᖅ ᐊᐅᓚᑕᐅᓂᖓᓂᑦ ᖁᓪᓕᒃᑯᑦ ᑮᓇᐅᔭᓕᕆᓂᖓᑦᑕ ᓯᓚᑖᓂᑦ. [URRC QEC 1b)] URRC-ᑯᑦ 

ᓇᓗᓇᐃᖅᐳᖅ ᑮᓇᐅᔭᓕᕆᓂᕐᒧᑦ ᐅᓂᒃᑳᑦ ᖁᓪᓕᒃᑯᓐᓂᙶᙱᑦᑐᓂᒃ ᑕᒻᒪᖅᓯᒪᔪᕐᓂᐊᖅᑕᐅᖃᑦᑕᕐᓂᖏᓐᓂᑦ 

ᐊᑭᒋᔭᐅᔪᑦ FSR-ᒥᑦ ᑕᒻᒪᖅᓯᒪᔪᕐᓂᐊᖅᑕᐅᔾᔮᖏᑦᑐᑦ. ᑕᐃᒪᐃᒻᒪᑦ, ᓇᓗᓇᐃᕈᒪᓗᒋᑦ ᓈᓴᐅᑏᑦ FSR-ᒦᑦᑐᑦ, 

ᐋᖅᑭᒋᐊᖅᓯᒪᔪᒥᑦ ᐅᖅᓲᑉ ᐊᑭᖏᓐᓂᑦ ᑎᑎᖅᑲᓕᐊᖑᔪᓂᑦ ᑕᒻᒪᖅᓯᒪᔪᕐᓂᐊᖅᑕᐅᓵᕐᓂᑯᓂᑦ ᑮᓇᐅᔭᓕᕆᓂᕐᒧᑦ 

ᐅᓂᒃᑳᓕᐊᓂᑦ ᓈᓴᐅᑎᑦ ᓴᖅᑭᔮᖅᑐᓄᑦ FSR-ᒥᑦ ᑐᒃᓯᕋᐅᑕᐅᔪᒥᑦ ᐱᑕᖃᕆᐊᓕᒃ. URRC-ᑯᑦ ᑐᑭᒧᐊᒃᓯᕗᑦ 

ᖁᓪᓕᒃᑯᑦᓐᓂᑦ ᑕᒪᑐᒥᖓ ᑐᑭᓯᒋᐊᕈᑎᖃᖁᔨᓪᓕᑎᒃ ᑭᖑᓪᓕᕐᒥᑦ FSR-ᒥᑦ ᑐᒃᓯᕋᓕᕈᑎᒃ. 

URRC-ᑯᑦ ᕿᒥᕐᕈᓯᒪᔪᑦ ᖁᓪᓕᒃᑯᑦ ᓈᓴᐅᓯᕆᓯᒪᔭᖓᓂᑦ FSR-ᒥᑦ ᐅᑎᖅᑎᕕᐅᓇᓱᐊᕈᑎᒋᔭᖓᓂᑦ ᓈᒻᒪᒃᓴᖅᖢᑎᒡᓗ 

ᐊᑐᕈᓰᑦ ᓈᓴᐅᓯᕆᔾᔪᑕᐅᔪᓪᓗ ᓈᒻᒪᖕᓂᖏᓐᓂᑦ ᐊᔾᔨᖃᕐᓂᖏᓐᓂᒡᓗ ᑭᖑᓂᖓᓂᑦ ᐊᑐᖅᑕᐅᖃᑦᑕᕐᓂᑯᓂᑦ.  

ᕿᒥᕐᕈᓚᐅᖅᑎᓪᓗᒍᑦ ᑐᒃᓯᕋᐅᑕᐅᔪᖅ ᖁᓪᓕᒃᑯᓪᓗ ᑭᐅᓚᐅᖅᑎᓪᓗᒋᑦ, URRC-ᑯᑦ ᐃᓱᒪᓕᐅᕆᕗᑦ 

ᐅᑎᖅᑎᕕᐅᓇᓱᐊᕈᑕᐅᔪᖅ ᓄᕕᐱᕆ 1, 2015-ᒥᑦ ᒫᔾᔨ 31, 2016-ᒧ ᓈᒻᒪᖕᓂᖓᓂᑦ ᑭᒃᑯᑐᐃᓐᓇᕐᓂᒡᓗ 

ᑕᐃᒪᐃᖁᔭᐅᓂᖓᓂᑦ. 

URRC-ᑯᑦ ᐊᑐᓕᖁᔭᖏᑦ 
 

1. ᐃᓚᖓ 13 (1) ᐱᖁᔭᕐᒥᑦ ᓇᓗᓇᐃᖅᐳᖅ: 

ᕿᒥᕐᕈᔩᑦ ᑲᑎᒪᔨᖏᑦ, ᐅᓂᒃᑳᖃᑦᑕᕐᓂᐊᖅᑐᑦ ᐱᓕᕆᐊᒃᓴᓕᖕᒧᑦ ᒥᓂᔅᑕᒧᑦ ᐊᑐᓕᖁᔭᒥᖕᓂᑦ ᐃᒪᐃᑦᑐᓂᒃ: 

 

a) ᓈᒻᒪᙱᓕᐅᕈᑎ ᑐᒃᓯᕋᐅᑕᐅᓯᒪᔪᒧᑦ ᐊᑭᒋᑎᑕᒧ ᐊᑭᒋᔭᐅᖁᔭᒧᓪᓘᓐᓃᑦ ᐊᔪᖅᑎᑕᐅᙱᓪᓗᑎᒃ, 

b) ᓈᒻᒪᙱᓕᐅᕈᑎᑦ ᑐᒃᓯᕋᐅᑕᐅᓯᒪᔪᒧᑦ ᐊᑭᒋᑎᑕᒧᑦ ᐊᑭᒋᔭᐅᖁᔭᒧᓪᓘᓐᓃᑦ ᐊᔪᖅᑎᑕᐅᓗᑎᒃ, ᐅᕝᕙᓘᓐᓃᑦ 

c) ᐊᓯᐊᓂᒃ ᐊᑭᒋᑎᑕᒥᒃ ᐊᑭᒋᔭᐅᖁᔭᐅᔪᒥᒡᓘᓐᓃᑦ ᕿᒥᕐᕈᔩᑦ ᑲᑎᒪᔨᓄᑦ ᐊᑐᓕᖅᑎᑕᐅᖁᔭᐅᔭᕆᐊᖃᖅᐳᑦ 

 

ᒪᓕᒃᖢᒍᑦ ᖁᓛᓃᑦᑐᖅ URRC-ᑯᓐᓂᑦ ᐊᑐᓕᖁᔨᕗᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ 1.80 ᓯᐊᓐᔅ KWh-

ᑕᒫᖅ ᐊᖏᖅᑕᐅᖁᓪᓗᒍᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔩᑦ ᑎᒥᖁᑖᓂ, ᓄᕕᐱᕆ 1, 2015-ᒥᑦ ᒫᔾᔨ 31, 2016-ᒧ.  

 

2. ᑕᕝᕙᓂ ᐅᓂᒃᑳᕆᔭᐅᔪᓂᒃ ᓈᒻᒪᙱᓕᐅᕈᑕᐅᔾᔮᙱᑦᑐᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ 

ᐃᓱᒪᓕᐅᕆᓂᐊᖅᑕᖏᓐᓂᒃ ᐊᓯᖏᓐᓂᒃ ᐱᔾᔪᑎᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᓐᓄᑦ. 

 

 

 

ᑭᒡᒐᖅᑐᖅᖢᒋᑦ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

 

 

     

 

 

 

       

 

      ᐅᓪᓗᓕᖅᑕᖅ: ᕖᕝᕗᐊᕆ 1, 2016 

          ᕆᒨ ᒨᓱ 

          ᐃᒃᓯᕙᐅᑕᖅ 


